
 

 

ᐊᑦᑕᓇᖅᑐᒦᑦᑕᐃᓕᒪᓂᖅ ᐊᒪᓗ ᐱᓕᕆᐊᕆᑦᑎᐊᕐᓂᖅ 

ᒪᓂᖅᑲᒃᓴᐃᔾᔪᑏᑦ, ᓴᓇᕐᕈᑏᓪᓘᓃᑦ 
ᐱᐊᖏᑦᑐᑦ/ᒪᓂᖅᑲᒃᓴᐃᓂᕐᒧᑦ ᐊᒃᓴᓗᐊᓖᑦ ᐊᒪᓗ ᓵᑐᑦ 
ᐊᖕᒪᓗᖅᑐᐃᑦ, ᑕᐃᒪᐅᒐᔪᒃᑐᑦ ᐱᓕᕆᕝᕕᐅᔪᓂᑦ, ᐊᒪᓗ 
ᐊᖏᕐᕋᕆᔭᑉᑎᖕᓂᑦ.  ᐊᑦᑕᓇᖅᑐᖃᙱᓪᓗᒍ ᐊᑐᕐᓂᐊᕐᓗᒋᑦ, 
ᐱᒻᒪᕆᐅᔪᖅ ᖃᐅᔨᒪᔭᐅᓂᖓᓄᑦ ᑲᐃᕕᑦᑐᑦ ᒪᓂᖅᑲᒃᓴᓂᕐᒧᑦ 
ᐊᒃᓴᓗᐊᑦ ᐊᒪᓗ ᑭᑉᔭᐃᔾᔪᑏᑦ ᓯᖁᒥᑦᑐᖕᓇᕐᒪᑕ, 
ᐋᓐᓂᖅᓯᔪᖕᓇᖅᖢᑎᒃ.  ᒥᒃᖠᒋᐊᕐᓗᒍ ᐅᓗᕆᐊᓇᕐᓂᖅ 
ᐊᓐᓂᕐᔪᐊᕐᓂᕐᒧᑦ, ᒪᓕᒡᓗᒋᑦ ᐊᑦᑕᓇᖅᑐᒦᑦᑕᐃᓕᓂᕐᒧᑦ 
ᐱᓕᕆᖃᑦᑕᕐᓃᑦ: 
 

• ᒪᓂᖅᑲᒃᓴᐃᔾᔪᑎᒥᒃ ᐊᑐᕐᓗᑎᑦ ᑭᓯᐊᓂ 
ᐊᔪᕈᖕᓃᖅᓴᖅᑕᐅᓯᒪᓕᐊᓂᒃᑯᕕᑦ ᐊᒪᓗ 
ᐱᔪᖕᓇᖅᑎᑕᐅᓗᑎᑦ ᐃᓱᒪᑕᕐᓂᑦ. 

• ᓴᓇᔪᖅ ᒪᓂᖅᑲᒃᓴᐃᔾᔪᑎᒥᒃ ᒥᐊᓂᖅᓯᔾᔪᑎᖓ 
ᐃᓂᖓᓃᑉᐸᑦ. 

• ᐋᕿᒋᐊᕐᓗᒋᑦ ᓴᓇᕐᕈᑎᒧᑦ ᐃᓂᐅᔪᖅ ᐅᕙᓘᓃᑦ 
ᐃᓕᓯᒪᔪᖅ ᒪᓂᖅᑲᒃᓴᐃᔾᔪᑎᐅᑉ ᐊᒃᓴᓗᐊᖏᑦ 3mm 
(1/8 ᐃᓐᑦᔅ) ᐅᖓᓯᒃᑎᒋᓗᒋ ᐊᒃᓴᓗᐊᒥᑦ.  
ᐋᕿᒋᐊᖃᑦᑕᙱᓪᓗᒍ ᐃᓂᐅᔪᖅ ᐊᒃᓴᓗᐊᑦ ᐊᐅᓚᑎᓪᓗᒋᑦ.  ᐱᓕᕆᕝᕕᐅᑉ ᐃᓂᖓᑕ 
ᖁᑦᑎᖕᓂᖓ ᕿᑎᐊᓃᓪᓗᓂ ᑎᑯᓕᐊᖅᓯᒪᔫᑉ ᐃᑯᒪᓅᖅᑐᒦᑐᖅ.   

• ᐃᒡᒑᒃᓯᒪᐃᓐᓇᖃᖅᑕᕐᓗᑎᑦ ᐃᔨᑎᑦ ᒥᐊᓂᕆᓂᕐᒧᑦ, ᑮᓇᐃᑦ ᐊᒪᓗ ᐊᒡᒐᑎᑦ ᐊᑐᕌᖓᕕᑦ 
ᒪᓂᖅᑲᒃᓴᐃᔾᔪᑎᒥᑦ.  ᓯᐅᑏᒃᑭᒃᑕᐅᖅ ᓯᒥᒃᓯᒪᓗᒋᑦ ᐱᔭᕆᐊᖃᖅᐸᑦ. 

• ᐱᓗᑎᑦ ᓈᒻᒪᒃᑐᒥᑦ ᒪᓂᖅᑲᒃᓴᐃᔾᔪᑎᒥᒃ ᐱᓕᕆᐊᖕᓄᑦ. 
• ᓇᓗᓇᐃᕐᓗᒍ ᐊᒃᓴᓗᐊᖅ ᐅᕙᓘᓂᑦ ᓵᑦᑐᖅ ᐊᒃᓴᓗᐊᖅ ᓈᒻᒪᒃᑲᓗᐊᕐᒪᖔᑦ ᐊᑐᖅᑕᖕᓄᑦ, 

ᓈᒻᒪᒃᑐᖅ ᐊᖏᓂᖓ ᒪᓂᖅᑲᒃᓴᐃᔾᔪᑎᒧᑦ (ᐃᓚᐅᑉᓗᓂ ᕿᑎᐊᓃᑐᖅ ᐊᖕᒪᔫᑉ ᐊᖏᓂᖓ), ᐊᒪᓗ 
ᓈᒻᒪᖕᒪᖔᑦ ᐊᑐᕐᓂᕐᒧᑦ ᐊᖏᓛᒃᑯᑦ ᑲᐃᕕᓐᓂᖓᑕ ᓇᑭᖅᓴᕐᓂᖓᓄᑦ ᒪᓂᖅᑲᒃᓴᐃᔾᔪᑎᐅᑉ.  

• ᒪᓖᓐᓇᖃᑦᑕᕐᓗᒋᑦ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐊᐅᓚᑦᑎᓂᕐᒧᑦ ᒪᓕᒋᐊᖃᖅᑐᑦ, ᐃᓚᐅᑉᓗᓂ ᑎᒦᑦ 
ᖃᓄᐃᖓᔭᕆᐊᖃᕐᓂᖓ ᐊᒃᑐᖅᑕᐅᑕᐃᓕᒧᑦ ᑕᒡᕙᙶᖅᑐᓂᑦ ᐊᒃᓴᓗᐊᖅ ᐊᔪᓕᑳᓪᓚᒐᖅᐸᑦ. 

• ᖃᐅᔨᓴᕐᓗᒍ ᒪᓂᖅᑲᒃᓴᐃᔾᔪᑎᐅᑉ ᐃᓚᖏᑦ ᓲᕐᓗ ᐃᓗᓪᓕᖅᑑᑎᖏᑦ, ᓵᑐᑦ ᐊᖕᒪᓗᖅᑐᑦ, ᐊᒪᓗ 
ᐊᒃᓴᓗᐊᑦ ᓯᖁᒥᓯᒪᖕᒪᖔᑕ ᐊᑐᕐᓂᐊᓵᖅᑎᓪᓗᒍ ᐃᒪᓗ ᐊᒡᔭᖅᑕᐅᒃᐸᑦ. 

 
ᑲᔪᓯᔪᖅ ᑭᖑᓂᓂ ᒪᒃᐱᖅᑐᒐᕐᒥᑦ 



 

 

ᐊᑦᑕᓇᖅᑐᒦᑦᑕᐃᓕᒪᓂᖅ ᐊᒪᓗ ᐱᓕᕆᐊᕆᑦᑎᐊᕐᓂᖅ 

• ᐊᐅᓚᓪᓗᒋᑦ ᒪᓂᖅᑲᒃᓴᐃᔾᔪᑏᑦ ᐊᒪᓗ ᐊᓯᖏᑦ ᓴᓇᕐᕈᑏᑦ ᓴᓇᔫᑉ ᑎᑎᕋᖅᓯᒪᓂᖓ ᖃᓄᑎᒋ 
ᓇᑭᖅᓴᕆᐊᖃᕐᓂᖓ ᒪᓕᒡᓗᒍ ᐊᒪᓗ ᐳᑉᓚᖏᑦ ᒪᓕᒡᓗᒍ.  

• ᐊᑐᕐᓗᒍ ᓴᓇᔫᑉ ᑎᒍᒥᐊᕈᑎᖓ ᑎᒍᒥᐊᕆᐊᖃᖅᑐᒧᑦ ᒪᓂᖅᑲᒃᓴᐃᔾᔪᒧᑦ ᑭᓯᐊᓂ ᐊᐅᓚᓐᓂᕐᒧᑦ 
ᒪᓕᒃᑕᐅᔭᕆᐊᖃᖅᑐᑦ ᐲᖅᓯᒪᑎᑦᑎᔪᖕᓇᖅᐸᑦ. 

 

ᓱᔭᕆᐊᖃᙱᓐᓂᖅ ᐊᑐᕐᓗᓂ ᒪᓂᖅᑲᒃᓴᐃᔾᔪᑎᓂᒃ 
• ᐋᕿᒃᓱᙱᓪᓗᒍ, ᐊᓯᐊᖑᖅᑎᙱᓪᓗᒍ, ᐲᖏᓪᓗᒍᓘᓃᑦ ᓴᓇᔫᑉ ᑕᓗᖓ. 
• ᐊᑐᖅᑕᐃᓕᒋᑦ ᐊᒃᓴᓗᐊᕐᒥᑦ ᑲᑕᐃᔭᐅᓚᐅᖅᑐᒥᑦ. 
• ᐊᑐᖅᑕᐃᓕᒋᑦ ᐊᒃᓴᓗᐊᕐᒥᑦ ᐅᕙᓘᓃᑦ ᓵᑐᒥᑦ ᐊᖕᒪᓗᖅᑐᒥᑦ ᓈᒻᒪᙱᑉᐸ ᑲᐃᕕᑦᑐᒧᑦ ᐊᕙᓘᓃᑦ 

ᑕᓗᖏᓐᓄᑦ. 
• ᓱᑲᓗᐊᕌᓗᒃᑕᐃᓕᒍᒃ ᐊᒃᓴᓗᐊᕐᒦᑐᖅ.  ᐊᒃᓱᕉᑎᓗᐊᖅᐸᑦ ᓯᖁᒥᑦᑎᔪᖕᓇᖅᑐᖅ ᐊᒃᓴᓗᐊᕐᒥᑦ.  
• ᒪᓂᖅᑲᒃᓴᐃᑕᐃᓕᒋᑦ ᕿᔪᐊᕐᔪᖕᓂᑦ, ᐊᐅᒃᑕᔫᓂᒃ, ᐊᒪᓗ ᓯᑎᔪᓂᒃ ᓴᕕᐅᖏᑦᑐᓂᑦ 

ᐊᒃᓴᓗᐊᑐᐃᓐᓇᓂᒃ ᐊᑐᕐᓗᑎᑦ. 
• ᒪᓂᖅᑲᒃᓴᐃᔾᔪᑎᐅᑉ ᐊᒃᓴᓗᐊᖏᓐᓂᒃ ᓵᑦᑐᓂᒃ ᐊᖕᒪᓗᖅᑐᓂᒡᓘᓃᑦ ᐱᓕᕆᕕᐅᔫᑉ ᖄᖓᓄᑦ 

ᐅᕙᓘᓃᑦ ᐊᓯᖏᑦᑕ ᖄᖏᓐᓄᑦ ᒥᐊᓂᕆᓂᖃᙱᑦᑐᓄᑦ ᐊᒃᑐᖅᑕᐅᒃᐸᑕ ᓯᖁᒥᓐᓂᕐᒧᑦ. 
• ᕿᒪᒃᑕᐃᓕᒍᒃ ᒪᓂᖅᑲᒃᓴᐃᔾᔪᑎᐅᑉ ᐊᒃᓴᓗᐊᖏᑦ ᐃᒪᕐᒦᓪᓗᑎᒃ.  ᐃᒪᖅ ᐊᔪᓕᖅᑎᑦᑎᔪᖕᓇᖅᑐᖅ 

ᐃᒡᓗᒌᓕᖓᔪᖕᓇᕐᓂᖓᓂᑦ. 
• ᒪᓂᖅᑲᒃᓴᐃᑦᑕᐃᓕᒋᑦ ᓴᓂᕋᖏᓐᓂᒃ ᐊᒃᓱᐊᓗᐊᒥᐊᖑᔫᑉ. 
• ᐊᑐᖅᑕᐃᓕᒋᑦ ᑭᑉᔭᐃᔾᔪᑎᓂᒃ ᓵᑐᓂᒃ ᒪᓂᖅᑲᒃᓴᐃᓂᕐᒧᑦ, ᐅᕙᓘᓃᑦ ᓵᑐᓂᒃ ᑭᑉᔭᐃᓂᕐᒧᑦ. 

 

ᒪᓂᖅᑲᒃᓴᐃᔾᔪᑎᒥᑦ ᐋᕿᐅᒪᙱᑦᑑᔮᖅᐸᑦ ᐅᕙᓘᓃᑦ ᐅᓗᕆᐊᓇᖅᑑᓗᓂ, ᓇᓗᓇᐃᕐᓗᒍ ᐊᔪᕐᓂᖓᓄᑦ 
ᐊᒪᓗ ᒫᓐᓇᑲᐅᑎᒋ ᐅᖃᐅᓯᕆᓗᒍ ᐃᓱᒪᑕᕐᓄᑦ. ᖄᖅᑐᖃᖅᑎᓪᓗᒍ ᒪᓂᖅᑲᒃᓴᐃᔾᔪᑎᒥᑦ ᐅᕙᓘᓃᑦ ᓵᑐᒥᒃ 
ᐊᖕᒪᓗᖅᑐᒥᑦ ᐅᓗᕆᐊᓇᖅᑐᒻᒪᕆᐅᔪᖅ ᑕᐃᒪᓐᓇᐃᑦᑕᕌᖓᑦ, ᐊᒪᓗ ᐃᒡᕕᑦ ᐅᕙᓘᓃᑦ ᐃᓱᒪᑕᐃᑦ 
ᐅᖃᐅᓯᕆᔭᕆᐊᖃᖅᑕᖓ WSCC-ᑯᑦ ᐃᓱᒪᑕᖅ ᐊᑦᑕᓇᖅᑐᒦᑎᑦᑎᑕᐃᓕᒪᓂᕐᒧᑦ, 
ᐋᓐᓂᖅᑐᖃᙱᒃᑲᓗᐊᖅᑎᓪᓗᒍ. 
 
ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔪᒪᒍᕕᑦ, ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᑉᑎᖕᓄᐊᕐᓗᑎᑦ ᕿᒥᕐᕈᓗᒍ ᐱᓕᕆᔨᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒪᓗ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᒪᓕᒐᕋᓛᑦ. 
 
ᐱᕝᕕᐅᔪᑦ: 
http://www2.worksafebc.com/i/posters/2008/ha2008-07_grinder.htm; 
http://work.alberta.ca/documents/WHS-PUB_al024.pdf; 
http://www.ccohs.ca/oshanswers/safety_haz/abrasive_wheels/safeuse2.html 

http://www2.worksafebc.com/i/posters/2008/ha2008-07_grinder.htm
http://work.alberta.ca/documents/WHS-PUB_al024.pdf
http://www.ccohs.ca/oshanswers/safety_haz/abrasive_wheels/safeuse2.html

